
Nd. 262. Frumvarp

til laga um viðauka við lög nr. 14, 15. júni 1926, um breyting á lögum nr. 43, 
3. nóvember 1915, um atvinnu við vélgæzlu á gufuskipum.

Frá sjávarútvegsnefnd. '

1. gr.
Aftan við 1. gr. laganna (16. gr. laganna frá 1915) bætist:
Þeir menn, sem gegnt hafa vélstjórastörfum samkvæmt bráðabirgðaskír- 

teinum þeim, sem um ræðir í 3. málsgr. þessarar greinar, 5 ár eða lengur og 
hafa vottorð vélstjóra þess og skipstjóra, sem þeir liafa unnið hjá, um að þeir 
hafi gegnt starfinu vel og samvizkusamlega, geta til ársloka 1935 fengið lijá lög- 
reglustjóra endanlegt skírteini til að vera undirvélstjórar á fiskigufuskipum með 
minna en 900 hestafla vél eða yfirvélstjórar á gufuskipum með minna en 200 
hestafla vél.

Þeir menn, sem gegnt liafa yfirvélstjórastarfi á línuveiðagufuskipum eða 
öðrum gufuskipum með minna en 900 hestafla vél, geta fengið vélstjóraskír- 
teini svo sem segir í málsgreininni næst liér á undan, ef yfirvélstjóratími þeirra, 
eða samanlagður yfirvélstjóratími og undirvélstjóratími samkvæmt bráðabirgða- 
skírteini er meira en 5 ár.

2. gr.
Nú æskir maður, sem hefir gegnt vélstjórastörfmu samkvæmt bráða- 

birgðaskirteini lengur en 3 ár, inntöku í vélstjóraskólann, og skal þá heimilt að 
stytta smíðanámstíma þann, sein krafizt er í 4. gr. laga nr. 37, 3. nóv. 1915, til 
inntöku í skólann þannig, að í stað smíðanámstímans komi tvöfaldur vélstjórn- 
artími, þó svo, að smíðanámstími hans verði jafnan að minnsta kosti 12 mánuðir.

3. gr.
Lög þessi öðlast gildi þegar í stað.

G r e i n a r g e r ð .

Það er alkunnugt, að vélstjóraskólinn hefir eigi útskrifað svo marga vél- 
stjóra, að nægt hafi á fiskigufuskip landsins á undanförnum árum, og hefir 
því orðið mjög mikið að nota heimild þá, sem atvinnumálaráðherranum er 
gefin i 16. gr. vélgæzlulaganna frá 1915 (1. nr. 14, 15. júní 1926) til að veita 
mönnum bráðabirgðaskírteini til vélgæzlu á fiskigufuskipum. Sú heimild hefir 
þó ekki nægt, þvi það hefir oft eigi verið unnt að fá yfirvélstjóra á línuveiða- 
gufuskipin, og hefir þvi ráðherra oft veitt þeim mönnum, sem þóttu færir um 
að hafa þá vélstjóm á hendi, bráðabirgðaskirteini til þess, enda þótt eigi sé til 
þess bein heimild í lögum. Þetta hefir verið talið heppilegra en að reyna að út-



vega útlenda menn í vélstjórastöðurnar, en hinsvegar þótt illt að láta skipin 
liggja aðgerðalaus sökum vélstióraskorts.

Þessi vélstjóraekla hefir leitt til þess, að margir af framangreindum 
bráðabirgðavélstjórum hafa gegnt vélstjórastörfum árum saman og eru bæði 
orðnir æfðir i þeim störfum og afvanir annari sjómennsku. Væri það ósann- 
gjarnt gagnvart þeim að svipta þá störfum eftir svo langan tíma. Það virðist 
þvi rétt að tryggja þeim, sem gegnt hafa þessum störfum 5 ár eða lengur, rétt 
til að stunda þessa atvinnu áfram, og sömuleiðis er rétt að stytta nokkuð járn- 
smiðatima þeirra manna, sem taka vilja vélstjórapróf, ef þeir hafa þannig mn 
langt árabil unnið að vélstjóm sem undirvélstjórar á togurum eða yfirvélstjór- 
ar á minni skipum.


